
Suġġett: Applikazzjoni tad-Deċiżjonijiet ta' Rilokazzjoni 2015/1523 u 2015/1601 qabel id-data tal-
iskadenza tagħhom (is-26 ta' Settembru 2017) 

F'sentenza tas-6 ta' Settembru 2017, il-Qorti Ewropea tal-Ġustizzja ċaħdet ir-rikorsi mressqa mis-
Slovakkja u l-Ungerija biex jikkontestaw ir-rilokazzjoni, filwaqt li nnotat li "n-nuqqas ta' kooperazzjoni 
min-naħa ta' ċerti Stati Membri" hija l-kawża ewlenija tan-numru żgħir ta' rilokazzjonijiet ta' persuni li 
qed ifittxu protezzjoni internazzjonali. 

Dokument maħruġ mill-Kunsill Ewropew għar-Rifuġjati u l-Eżiljati (ECRE) bit-titolu "Rilokazzjoni u 
mhux Prokrastinazzjoni" jasal għall-konklużjoni li reżistenza politika u legali għar-rilokazzjoni tal-
persuni li qed ifittxu protezzjoni internazzjonali għandha manifestazzjonijiet "li jvarjaw minn preferenzi 
projbittivi espressi minn xi Stati Membri għal dewmien serju fil-wegħda ta' postijiet ta' rilokazzjoni kif 
ukoll fl-ipproċessar u fil-forniment ta' offerti mill-Italja u l-Greċja"1. 

Id-data tal-iskadenza (is-26 ta' Settembru 2017) għall-applikazzjoni tad-Deċiżjonijiet ta' 
Rilokazzjoni 2015/1523 u 2015/1601 issa tinsab fil-qrib.  

1. Il-Kummissjoni biħsiebha tniedi proċedimenti ta' ksur oħra kontra l-Istati Membri li ma 
jikkonformawx? 

2. Il-Kummissjoni għandha l-intenzjoni li tirrevedi s-sistema Dublin ta' ripatrijazzjoni lejn l-Italja u l-
Greċja, filwaqt li tipprijoritizza l-elementi ta' solidarjetà tar-rilokazzjonijiet? 

3. Fid-dawl tal-fatt li, f'Settembru 2015, il-President Juncker ħabbar mekkaniżmu ta' rilokazzjoni 
permanenti skont is-sistema Dublin u li f'Mejju 2017 il-Parlament talab lill-Kummissjoni tressaq 
proposta ġdida ta' rilokazzjoni sakemm isseħħ ir-riforma tas-sistema Dublin, għaliex il-
Kummissarju Avarmopoulos iddikjara li l-Kummissjoni mhix se tressaq proposti ġodda għar-
rilokazzjoni? 

                                                      
1  https://www.ecre.org/wp-content/uploads/2017/09/Policy-Note-07.pdf 


